
 

 INTERNATIONAL MULTIDISCIPLINARY CONFERENCE OF 

MODERN SCIENTIFIC RESEARCH 
web: http://journal.jbnuu.uz/   

 

 

114 
 

 

ODDIY QORA ZIRA - CARUM CARVIL 

 

Abdurasulov Akbar To’lqin o‘g‘li 

G’aybullayev Bobur Bahrom o‘g‘li 

O‘zbekiston Milliy universitetining Jizzax filiali “Biotexnologiya” yo‘nalishi 

talabasi 

Mamatqulova Iroda Ergashevna 

O‘zbekiston Milliy universitetining Jizzax filiali “Biotexnologiya” kafedrasi 

katta o‘qituvchisi 

Email: abdurasulovakbar95@gmail.com   

 

Annotatsiya: Ma’lumki, dunyo miqyosida farmatsevtika korxonalarida 

ishlab chiqarilayotgan dori vositalarining taxminan 50% i dorivor o‘simliklar 

xom-ashyosidan tayyorlanmoqda. Xalq tabobatida ziraning foydalari haqida 

buyuk bobokalonimiz Ibn Sino shunday degan: “…Unda qizdiruvchi kuch boʻlib, 

yellarni haydaydi va tarqatadi. Suv bilan aralashtirilganini ichilsa, nafas olish 

qiyinlashganda yordam beradi.Xushbo’y mevasi tarkibida asosan efir, moy va 

oqsil  moddalar, flavonoid (kversitin) bo’ladi.Bugungi kunda ziraning tabiiy 

maydonlarinining keskin qisqarib ketishi. 

Kalit so‘zlar: Oddiy qora zira, Carum carvil, falavanoid,  kversitin, 

kimyoviy moddalar. 

 

Kirish: Oddiy qora zira - Carum carvi L. selderdoshlar - Apiaceae 

(soyabonguldoshlar - Um belliferae) oilasiga kiradi. Ikki yillik, bo‘yi 30-80 sm 

ga etadigan o 't o'simlik. Birinchi yili ildizidan ildizoldi barglar, ikkinchi yili esa 

ildizoldi barglar hamda poya o ‘sib chiqadi. Poyasi tik o ‘suvchi, silindrsimon, 

ko'p qirrali, yuqori qismi shoxlangan. Ildizoldi bargi uzun bandli, poyadagilari 

esa qisqa bandi bilan ketma-ket joylashgan. Bargi 2 va 3 marta chiziqsimon barg 

bo'laklariga ajralgan. Gullari mayda bo'lib, murakkab soyabonga, to'plangan. 

Kosachabarglari aniq bilinmaydigan. tojbargi oq yoki pushti rangda, otaligi 5 ta, 

onalik tuguni 2 xonali, pastga joylashgan. Mevasi — cho'ziq qo'shaloq pista. 

lyun-iyul oylarida gullaydi, mevasi iyul-avgustda pishadi. O'rmonlarda, o'rmon 

chetlarida va o'tloq yerlarda yovvoyi holda o'sadi. Asosan Ukraina, Belorus, 

Rossiyaning Yevropa qismining o'rmon va o'rmon cho'l zonalarida, Sibirning 

janubida, Kavkaz va O'rta Osiyoning tog'li tumanlarida uchraydi. Rossiya. 

Ukraina, Belorus respublikalarida o'stiriladi. 

Asosiy qism: Meva tarkibida 3-7% efir moyi, 14- 22% yog', 20-23% oqsil 

moddalar, flavonoidlar (kversetin va kemferol) hamda oshlovchi moddalar 

bo'ladi. XI DF ga ko'ra meva tarkibidagi efir moyining miqdori 2% dan kam 

bo'lmasligi lozim. 98 Efir moyi maydalangan mevadan suv bug'i yordamida 

haydab olinadi. Qora ziraning efir moyi sarg'ish suyuqlik bo‘lib, zichligi 0,905-

0,915; refraksiya soni 1,4840-1,4890. Moy tarkibida 50- 60% karvon, 40-50% 

limonen, 40-70% karvakrol, digidrokarvon va digidrokarveol birikmalari bo'ladi. 

Qora zira mevasining preparati ichak atoniyasini davolashda, og'riq qoldiruvchi 

hamda ovqat hazm qilishni yaxshilash uchun, mevasi ba’zan boshqa dorivor 

o‘simliklar bilan birga siydik va el haydovchi vosita sifatida, shuningdek, me’da 

kasalliklarida, meva suvi esa ichak sanchigMda (ayniqsa, bolalarda), tish 

og‘rigMda va miozitda ishlatiladi (badanning yalligMangan joyiga surtiladi). 

Qora zira o ‘simligini o ‘stirish texnologiyasi. 0‘zbekistonning tog‘li va 

tog‘oldi mintaqalarida tabiiy holda uchraydi. Qora zira Toshkentning Botanika 

bog'ida 1947 yildan buyon ekilib kelinadi. U ikki yillik o‘simlik hisoblanadi. 

Issiqlikka talabchan emas, sovuqqa chidamli. Qora zirani urug‘ini kuzda va erta 

bahorda eksa ham boMadi. 0 ‘simlikni yaxshi o ‘sishi va rivojlanishi uchun 

unumdor (sug‘oriladigan tipik va to‘q tusli bo‘z tuproqlar) yerlarni ajratish 

maqsadga muvofiq boMadi. Bu o ‘sim!ik hozirgi kunda keng maydonlarda 

Ukrainaning qora tuproqlarida ekib kelinmoqda. Yerlarni kuzda 25-28 sm chuqur 

haydab, go‘ng va fosfor o ‘g ‘iti bilan oziqlantirib, begona o'tlar qoldiqlaridan 

tozalab qo‘yish lozim. Erta bahorda yerlarni boronalab va mola bilan tekislab 

begona o'tlardan tozalanadi. Tuproq harorati 12-14°S bo'lganda, mart oyining 

oxiri va aprel oylarining boshlarida yoppasiga qatorlab yoki keng qatorlab (45, 

60 sm) ekiladi. Gektariga 4-5 million dona urug' sarflanadi. Ekish chuqurligi 2-3 

sm dan oshmasligi kerak. Ekinlarni parvarishlash maysalar yerdan ko'karib 

chiqqandan keyin amalga oshiriladi. Bahorgi yoqqan yomg'irlar natijasida hosil 

bo'lgan qatqaloqlarni va begona o'tlarni yo'qotish maqsadida qator oralariga 

ishlov beriladi. Birinchi oziqlantirish gektariga 40 kg dan azot va 30 kg dan kaliy 

o'g'iti berib sug'oriladi. Sug'orishdan keyin albatta, kultivatsiya qilib qator oralari 

yumshatiladi va tupsonlari ko'payib ketgan bo'lsa yagana qilinadi. Ikkinchi 

oziqlantirishni iyunning oxiri va iyul oylarining boshlarida 30 kg azot va 20 kg 

fosfor o'g'iti bilan oziqlantiriladi va sug'oriladi. Vegetatsiya davomida qator 

oralari 4-5 marta yumshatiladi, 6-7 marta sug'oriladi va begona o'tlar, 

zararkunandalarga va kasalliklarga qarshi kurashiladi. Qora ziraning birinchi yili 

o'q ildizi va barg xaltasi rivojlanadi, lekin gullamaydi. Ikkinchi yili erta bahorda 

borona qilinadi va begona o'tlardan qator oralari tozalanadi. O'simlik tez 

rivojlanadi va gullaydi. O'suv davomida azotli, fosforli va kaliyli o'g'itlar bilan 

oziqlantiriladi. Iyun va iyul oylarida qora ziraning mevasi pisha boshlaydi. Uning 

60% mevasi pishib etilganda hosil don kombaynlari bilan yig'iladi. 

Xulosa; Xalq tabobatida oshqozon xastaliklarini davolashda hamda 

ishtahani ochishda, sanchiqlarni bartaraf etishda, oʻt pufagi va jigar 

kasalliklarida, shuningdek, yoʻtalni davolashda foydali tabiiy vosita sifatida zira 

juda ham qadrlanadi. Yuqorida qayd etilganidek, undan choy damlab ichiladi, 

zirani oʻzini chaynaladi yoki pichoqni uchiga ilingancha yanchilgan zirani 

isteʼmol qilinadi. Uning mevasi tibbiyotdan tashqari ziravor sifatida konserva 

ishlab chiqarishda va non yopishda qo'llaniladi. Undan tashqari yaxshi asal 

beruvchi o'simlik hisoblanadi. 

